
Lefel: Mae’r dasg hon yn addas ar gyfer lefel Uwch.
Mae’r dasg hon yn edrych ar farn pobl am Radio Cymru. Gellir gwrando ar y radio yn ystod y wers er mwyn symbylu ymateb gan y myfyrwyr.

Mae’r darn canlynol yn addasiad o erthygl a ymddangosodd yn ddiweddar yn ‘Y Faner Newydd.’

Dylai’r myfyrwyr ddarllen y darn a chwblhau’r tasgau sy’n dilyn.

Mae Geraint Talfan Davies, a Huw Jones, Pennaeth S4C yn credu ei bod hi’n iawn i ddefnyddio Saesneg ar y radio ac ar y teledu yng Nghymru. Mae'r bobl yma yn Seisnigo'r gwasaneth darlledu Cymraeg er mwyn denu mwy o wrandawyr a gwylwyr (y di-Gymraeg).
Ond, cafodd Radio Cymru ac S4C eu sefydlu er mwyn darparu gwasanaeth yn yr iaith Gymraeg. Does dim angen Seisnigo'r gwasanaeth er mwyn y bobl ddi-Gymraeg: mae ganddyn nhw lawer o sianeli Saesneg yn barod.
Mae Dr. Meredydd Evans, a phob un sy'n byw o fewn yr iaith a'r diwylliant Cymraeg, yn gweld y Gymraeg yn iaith fyw, fodern ac mae’n credu y dylai gwasanaeth Radio Cymru ac S4C ddangos hynny.

Gwaith pâr:
1. Beth yw barn Huw Jones am ddefnyddio Saesneg ar Radio Cymru?

2. Ydy awdur y darn yn cytuno â Huw Jones?

3. Beth yw barn Dr. Meredydd Evans?

Trafodwch mewn parau / grwpiau:
(Gellir rhoi cwestiwn gwahanol i bob grŵp.)
· Dach chi’n gwrando llawer ar y radio? Pryd? Ble? Pa orsaf?

· Pa un ydy’ch hoff raglen radio? Pam?

· Pa un ydy’r orsaf fwyaf poblogaidd, yn eich barn chi?

· Dach chi’n gwrando ar Radio Cymru o gwbl? Pam? / Pam ddim?

· Dach chi’n meddwl ei bod hi’n iawn i chwarae caneuon Saesneg ar Radio Cymru? Pam? / Pam ddim?

· Oes angen gorsaf Radio Gymraeg yng Nghymru? Pam? / Pam ddim? 

